
Churchill zurück Schützenhilfe

As git Filmschtaara, dar Schtaar in dan Auga
und denn no a Voogal wo Schtaar haißt.
Uff da grööschti Tail vu da Filmschtaara
khönnti ooni witars varzichta. Uff dan
Auga-Schtaar natüürli au. Laidar ischas abar
asoo, daß as immar mee Filmschtaara git
und immar wenigar richtigi Schtaara, also
söttigi mitam schööna latiinischa Namma
Sturnus vulgaris L.
Mitam Früalig sind susch dSchtaara zu üüs

zrugg khoo und hend Uuhüüfa vu Schädling
awägg gfrässa. Wenn denn Khriasi riif gsii
sind natüürli au söttigi. Schlimmar als mit
da Khriasi sind dSchtaara wärand am Wintar
in Nordafrikha mit dan Oliiva umgganga.
Tonnawiis hends in dan Oliivaplantaascha
vu Tuneesia dia ööliga Frücht gfrässa.
Tuneesia khennt khai Tiarschutz. Vor zwai
Joora sind zirkha drej Millioona Schtaara
vargiftat worda. Im letschta Joor hend Plan-

taascha-Besitzar zTuneesia dar Endsiig übar
dia Schtaara-Armeea ärrunga. Mee als zwölf
Millioona Vöögal sind da Giftschprütza zum
Opfar gfalla. Mit da Schtaara zemma natür-
li no an Uumassa andari Vöögal. Raihar,
Enta, Ralla, Flakha und asoo.
Was khamma gääga dia Gmainhait mahha?
Nüüt, ganz apgsähha, daß as jetz zschpoot
isch. Odar villichtar khönnti dar UNO nää-
bat dar Aptailig für Menschenrechte no an
Aptailig für Tierrechte aaghenkt wärda. Nu

sötti dia säbb bessar organisiart sii As
hetti sihhar au khai Wärt, zwaarta bis as
gnüagand Filmschtaara hätt. I glauba khaum,
daß üüs dia säbba khönnand zUngeziifar
awägg frässa. Miar tüand dia aarma Schtaara
laid und au üüsari Goofa. Wemma denna
nemmli aafangt varzella: <As isch amool a
Barbier in Segringa gsii und dä hätt a Schtaar
khaa> - so froogand üüsari Goofa höch-
schtans: Hätt dä Schtaar Brigitt Bardoo
ghaißa?>

Bitte weiter sagen

Hüte Dich vor vielen Wünschen
sie sind schlimmer als die Flöhe,
wenn sie Dir im Hemde sitzen
springst Du fluchend in die Höhe.

Alles kratzen ist vergebens
und die Ruhe ist dahin.
Deshalb wünsche Dir nur eines:
Daß die Wünsche sich verziehn!

Mumenthaler

Richtig lesen heißt lauschen.
Mit den Augen lauschen auf die Sprache
eines andern pin.

